ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը
<<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի զարգացման 2016 թվականի համալիր ծրագիրը հաստատելու մասին>> Հայաստանի Հանրապետության կառավարության որոշման նախագծի մշակման անհրաժեշտությունը բխում է Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին» N 1555-Ն որոշման 23-րդ կետի պահանջներից: 
       Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի զարգացման 2016 թվականի համալիր ծրագրով նախատեսվում է ապահովել համակարգի ընթացիկ գործունեության  կազմակերպումը,<< Հայաստանի Հանրապետության կառավարության 2016 թվականի միջոցառումների ծրագրը և գերակա խնդիրները հաստատելու մասին>>ՀՀ կառավարության որոշմամբ հաստատված միջոցառումների ու գերակա խնդիրների իրականացումը, ինչպես նաև գեոդեզիայի և քարտեզագրության բնագավառի զարգացումը:
        
2. Առաջարկվող կարգավորման բնույթը
Առաջարկվող կարգավորման բնույթը կհանդիսանա <<ՀՀ կառավարության 2016 թվականի միջոցառումների ծրագիրը և գերակա խնդիրները հաստատելու մասին>> ՀՀ կառավարության որոշմամբ հաստատված միջոցառումների իրականացումը և ընթացիկ գործունեության կազմակերպումը:
ՀՀ կառավարության 2009 թվականի հուլիսի 16-ի «WGS-84 (ՎԻ ՋԻ ԷՍ-84) գեոդեզիական կոորդինատային համակարգում տեղագրական քարտեզների և հատակագծերի բաց հրատարակման ընթացակարգը կարգավորելու մասին» N 791-Ն որոշման համաձայն WGS-84 համաշխարհային գեոդեզիական կոորդինատային համակարգում մեկ միասնական քարտեզագրական հիմքի ապահովման համար, կստեղծվի  խոշոր քաղաքների 1:2000 մասշտաբի տեղագրական հատակագծեր:
Կիրականացվեն Սպիտակի տարածաշրջանի գեոդինամիկական պոլիգոնի ստեղծման գեոդեզիական չափագրման աշխատանքներ:
Կշարունակվի ՀՀ աշխարհագրական անվանումների քարտադարակի վարումը և թարմացումը:

3. Ակնկալվող արդյունքը
 Որոշման ընդունման արդյունքում կապահովվի համակարգի ընթացիկ գործունեությունը, կիրականացվեն  «ՀՀ կառավարության 2016 թվականի միջոցառումների ծրագիրը և գերակա խնդիրները հաստատելու մասին» ՀՀ կառավարության որոշմամբ հաստատված միջոցառումները:
Կստեղծվի բազային երկրատեղեկատվական քարտեզագրական համակարգ, որը հիմք է հանդիսանալու գերատեսչական տարբեր բնագավառների, այդ թվում` քաղաքաշինական, բնապահպանական, արդյունաբերական,  գյուղատնտեսական հողերի հաշվառման, հողերի օգտագործման և գոտիավորման սխեմաների կազմման, գույքահարկի և գնահատման բազաների ճշգրտման, երկրաբանական հետախուզական աշխատանքների, անտառտնտեսության, արտակարգ իրավիճակների ժամանակ օպտիմալ և օպերատիվ որոշումների կայացման, հանրապետության մարզերի, համայնքների և առանձին տարածքների զարգացման օպտիմալ պլանավորման և այլ բնագավառների խնդիրների լուծման համար:
    Օդալուսանկարահանման նյութերի հիման վրա կստեղծվի քաղաքների 1:2000 մասշտաբի տեղագրական հատակագծեր, նոր տեխնոլոգիաների կիրառմամբ որոշ համայնքների կադաստրային քարտեզներում կիրականացվեն անճշտությունների ու սխալների վերացման աշխատանքներ, կստեղծվեն ՀՀ մարզերի վարչական սահմանների նկարագրություններ:
    Սպիտակի տարածաշրջանի գեոդինամիկական պոլիգոնի գեոդեզիական չափագրման աշխատանքների արդյունքները կտրամադրվեն այլ շահագրգիռ մարմիններին (Ազգային ակադեմիա, արտակարգ իրավիճակների նախարարություն և այլն) և համատեղ ուսումնասիրությունների արդյունքների հիման վրա կարելի կլինի հնարավորինս ճշգրիտ որոշել երկրաշարժագիտական սարքերի ու համակարգերի տեղադրման վայրերը:
    2016 թվականի ընթացքում շարունակելով ՀՀ աշխարհագրական անվանումների քարտադարանի վարումը և թարմացումը կստեղծվեն տարաբնույթ տեղեկատուներ:

Մարտին Սարգսյան
